ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

ՈՐՈՇՈՒՄ
-----  ---------------------- 2012 թվականի N       -Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆ  ՏՆՕՐԻՆՈՒԹՅԱՆԸ  ԳՈՒՅՔ  ՀԱՆՁՆԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ  ԴԵԿՏԵՄԲԵՐԻ  22-Ի  N 1919-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆՆ  ՈՒ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ  ԱՌԸՆԹԵՐ  ՊԵՏԱԿԱՆ ԳՈՒՅՔԻ  ԿԱՌԱՎԱՐՄԱՆ  ՎԱՐՉՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

“Իրավական ակտերի մասին” Հայաստանի Հանրապետության օրենքի 70-րդ հոդվածին, “Պետական կառավարչական հիմնարկների մասին” Հայաստանի Հանրապետության օրենքի 4-րդ հոդվածի 1-ին մասին և “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնված և Հայաստանի Հանրապետության կրթության և գիտության նախարարության “Երևանի տարածաշրջանային թիվ 1 պետական քոլեջ” պետական ոչ առևտրային կազմակերպությանն ամրացված Երևանի Թբիլիսյան խճուղի N 3 հացսեում գտնվող 2944.0 քառ. մետր ընդհանուր մակերեսով և 9,924.4 հազար դրամ սկզբնական արժեք ունեցող ուսումնաարտադրական մասնաշենքը հետ վերցնել և հանձնել Հայաստանի Հանրապետության աշխատանքի և սոցիալական հարցերի նախարարության տնօրինությանը: 
2. “Հայաստանի Հանրապետության 2012 թվականի պետական բյուջեի մասին”  Հայաստանի Հանրապետության օրենքի N1 հավելվածում կատարել վերաբաշխում և  Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 5-րդ, 11-րդ և 12-րդ Հավելվածներում կատարել փոփոխություններ` համաձայն NN 1, 2, և 3 Հավելվածների:

3. Բնակարանային բավարարման հերթում հաշվառված մանկական խնամակալական կազմակերպությունների շրջանավարտներին հանարակացարանային տիպի բնակելի մակերեսով և դրանց կահավորման համար անհրաժեշտ գույքով ապահովելու նպատակով` Երևանի Թբիլիսյան խճուղի N3 հասցեի ուսումնաարտադրական մասնաշենքի տեխնիկական վիճակի հետազոտություն իրականացնելու և դրա հիման վրա նախագծանախահաշվային փաստաթղթերը մշակելու, հիմնանորոգելու (վերակառուցելու), բնակելի սենյակների կահավորման համար անհրաժեշտ գույք ձեռքբերելու, ինչպես նաև վերակառուցված շենքի գույքային իրավունքի պետական գրանցման համար` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 168,026.9 հազար դրամ (այդ թվում, 212.2 հազար դրամ` բյուջետային ծախսերի տնտեսագիտական դասակարգման “Ընդհանուր բնույթի այլ ծառայություններ” հոդվածով, 9,498.9 հազար դրամ` բյուջետային ծախսերի տնտեսագիտական դասակարգման “Նախագծահետազոտական ծախսեր” հոդվածով, 158,315.8 հազար դրամ` բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” հոդվածով), տարեկան`  354,606.2 հազար դրամ (այդ թվում, 38.0 հազար դրամ` բյուջետային ծախսերի տնտեսագիտական դասակարգման “Պարտադիր վճարներ” հոդվածով, 517.6 հազար դրամ` բյուջետային ծախսերի տնտեսագիտական դասակարգման “Ընդհանուր բնույթի այլ ծառայություններ” հոդվածով, 2,640.0 հազար դրամ` բյուջետային ծախսերի տնտեսագիտական դասակարգման “Գրասենյակային նյութեր և հագուստ” հոդվածով, 1,800.0 հազար դրամ` բյուջետային ծախսերի տնտեսագիտական դասակարգման “Այլ ծախսեր” հոդվածով, 23,480.0 հազար դրամ` բյուջետային ծախսերի տնտեսագիտական դասակարգման “Վարչական սարքավորումներ” հոդվածով, 9,498.9 հազար դրամ` բյուջետային ծախսերի տնտեսագիտական դասակարգման “Նախագծահետազոտական ծախսեր” հոդվածով և 316,631.7 հազար դրամ` բյուջետային ծախսերի տնտեսագիտական դասակարգման “Շենքերի և շինությունների կապիտալ վերանորոգում” հոդվածով):
4. Երևանի քաղաքապետի 2010 թվականի նոյեմբերի 16-ի N 5322-Ա որոշմամբ կատարված հողհատկացման հատակագիծը Երևանի քաղաքապետարանից ստանալու և դրա հիման վրա Երևանի Թբիլիսյան խճուղի N3 հասցեում գտնվող ուսումնաարտադրական մասնաշենքի գույքային իրավունքների պետական գրանցման նպատակով` Հայաստանի Հանրապետության կառավարությանն առընթեր պետական գույքի կառավարման վարչությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 423.0 հազար դրամ, տարեկան` 423.0 հազ. դրամ (այդ թվում, 38.0 հազար դրամ` բյուջետային ծախսերի տնտեսագիտական դասակարգման “Պարտադիր վճարներ” հոդվածով, 385.0 հազար դրամ` բյուջետային ծախսերի տնտեսագիտական դասակարգման “Ընդհանուր բնույթի այլ ծառայություններ” հոդվածով):

5. Թույլատրել Հայաստանի Հանրապետության աշխատանքի և սոցիալական հարցերի նախարարությանը` Երևանի Թբիլիսյան խճուղի N3 հասցեում գտնվող ուսումնաարտադրական մասնաշենքի տեխնիկական վիճակի հետազոտության ծառայությունների, հիմնանորոգման (վերակառուցման) նախագծանախահաշվային փաստաթղթերի մշակման ու հիմնանորոգման աշխատանքների և բնակմակերեսների կահավորման համար անհրաժեշտ գույքի ձեռքբերումն իրականացնել “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2) կետի համաձայն` առանց գնումների հայտարարությունը նախապես հրապարակելու:   

6. Հայաստանի Հանրապետության ֆինանսների նախարարին` սույն որոշման 3-րդ կետով նախատեսված բյուջետային ծախսերի տնտեսագիտական դասակարգման “Նախագծահետազոտական ծախսեր” և “Շենքերի և շինությունների կապիտալ վերանորոգում” հոդվածներով ֆինանսավորում հատկացնել հիմնանորագման (վերակառուցման) աշխատանքների նախահագծանախահաշվային փաստաթղթերի առկայության դեպքում:

7. Հայաստանի Հանրապետության կառավարությանն առընթեր պետական գույքի կառավարման վարչության պետին` 15-օրյա ժամկետում սահմաված կարգով իրականացնել Երևանի Թբիլիսյան խճուղի N3 հասցեում գտնվող ուսումնաարտադրական մասնաշենքի գույքային իրավունքների պետական գրանցումը և վկայականը տրամադրել Հայաստանի Հանրապետության աշխատանքի և սոցիալական հարցերի նախարարությանը:

8. Հայաստանի Հանրապետության աշխատանքի և սոցիալական հարցերի նախարարին` հիմնանորոգվող մասնաշենքը շահագործման հանձնելուց հետո մեկամսյա ժամկետում ներկայացնել Թբիլիսյան խճուղի N3 հասցեում բնակեցման ենթակա անձանց ցուցակը:  
Հ Ի Մ Ն Ա Վ Ո Ր ՈՒ Մ

“Հայաստանի Հանրապետության աշխատանքի և սոցիալական հարցերի նախարարության տնօրինությանը գույք հանձնելու, Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը ու Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման
Անհրաժեշտությունը

“Հայաստանի Հանրապետության աշխատանքի և սոցիալական հարցերի նախարարության տնօրինությանը գույք հանձնելու, Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը ու Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին” Հայաստանի Հանրապետության Կառավարության որոշման նախագիծը մշակվել է “Իրավական ակտերի մասին” Հայաստանի Հանրապետության օրենքի 70-րդ հոդվածին, “Պետական կառավարչական հիմնարկների մասին” Հայաստանի Հանրապետության օրենքի 4-րդ հոդվածի 1-ին մասին և “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան:

Որոշման նախագծով նախատեսվում է լուծել բնակարանային բավարարման հերթում հաշվառված առանց ծնողական խնամքի մնացած երեխաների (այդ թվում նաև մանկական խնամակալական կազմակերպությունների շրջանավարտներ) և սոցիալական բնակարանային ֆոնդի կարիք ունեցող անձանց հանարակացարանային տիպի բնակելի մակերեսով և դրանց կահավորման համար անհրաժեշտ գույքով ապահովելու հարցերը:

Ընթացիկ իրավիճակը և խնդիրները

ՀՀ կառավարության 2003 թվականի հուլիսի 23-ի N 983-Ն որոշմամբ հաստատվել է “Առանց ծնողական խնամքի մնացած երեխաներին բնակարան տրամադրելու կարգը”, որով նախատեսվել է առանց ծնողական խնամքի մնացած երեխաներին տրամադրել մեկսենյականոց բնակարան կամ բնակելի տան մեկ սենյակի չափով առանձնացված բնակելի տարածություն: 

Մյուս կողմից, ՀՀ կառավարության 2003 թվականի հոկտեմբերի 30-ի N 1419-Ն որոշմամբ հաստատվել է “Պետական աջակցություն Հայաստանի Հանրապետությունում մանկական խնամակալական կազմակերպությունների շրջանավարտներին” ծրագիրը, որի համաձայն 1991-2010 թվականների շրջանավարտները պետք է ապահովվեն բնակելի տարածքով և դրանց կահավորման համար անհրաժեշտ գույքով:

Ներկա վիճակով բնակելի տարածքով ապահովման հերթում հաշվառված են մանկական խնամակալական կազմակերպությունների շուրջ 270 շրջանավարտներ և առանց ծնողական խնամքի մնացած շուրջ 111 երեխաներ: 
Որոշման նախագծով նախատեսվում է հերթում հաշվառված առանց ծնողական խնամքի մնացած երեխաներին և սոցիալական բնակարանային ֆոնդի կարիք ունեցող անձանց հանարակացարանային տիպի բնակելի մակերեսով ապահովելու նպատակով Երևանի Թբիլիսյան խճուղի N3 հասցեի ուսումնաարտադրական մասնաշենքը հիմնանորոգել (վերակառուցել), ձեռքբերել անհրաժեշտ գույք և դրանք սահմանված կարգով տրամադրել շահառուներին:
Տվյալ բնագավառում իրականացվող քաղաքականությունը  

Նպատակ է հետապնդվում ապահովվել Հայաստանի Հանրապետությունում մանկական խնամակալական կազմակերպությունների շրջանավարտների սոցիալական պաշտպանությունը: 

Կարգավորման նպատակը և բնույթը

Սույն որոշման նախագծով առաջարկվում է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնված և Հայաստանի Հանրապետության կրթության և գիտության նախարարության “Երևանի տարածաշրջանային թիվ 1 պետական քոլեջ” ՊՈԱԿ-ին ամրացված Երևանի Թբիլիսյան խճուղի N 3 հացսեում գտնվող ուսումնաարտադրական մասնաշենքը  հետ վերցնել և հանձնել Հայաստանի Հանրապետության աշխատանքի և սոցիալական հարցերի նախարարության տնօրինությանը: 

Միաժամանակ, քանի որ Երևանի քաղաքապետի 2010 թվականի նոյեմբերի 16-ի N 5322-Ա որոշմամբ տարածքի հողհատկացումը կատարվել է Հայաստանի Հանրապետության կառավարությանն առընթեր պետական գույքի կառավարման վարչության անվամբ, ուստի ժամկետի սղությամբ պայմանավորված` շենքերի հիմնանորոգման (վերակառուցման) նախագծանախահաշվային փաստաթղթերի մշակման համար անհրաժեշտ գույքային իրավունքների պետական գրանցումը նպատակահարմար է, որ իրականացնի գույքի կառավարման վարչությունը, ինչի համար առաջարկվում է վերջինիս Հայաստանի Հանրապետության կառավարության պահուստային ֆոնդից հատկացնել 343.4 հազ. դրամ (բացատրագիրը կցվում է):
Բացի այդ, գույքային իրավունքների պետական գրանցումը իրականացնելու համար, գույքի կառավարման վարչությունը պետք է Երևանի քաղաքապետարանից ստանա Երևանի քաղաքապետի 2010 թվականի նոյեմբերի 16-ի N 5322-Ա որոշմամբ հատկացված հողատարածքի հատակագիծը, որի համար անհրաժեշտ է ևս 79.6 հազ. դրամ կամ գույքի կառավարման վարչությանը անհրաժեշտ ընդհանուր գումարի չափը կազմում է 423.0 հազ. դրամ: 

2. Երևանի Թբիլիսյան խճուղի N3 հասցեում գտնվող ուսումնաարտադրական մասնաշենքը երկհարկանի է` նկուղային հարկով: Մասնաշենքը երկար տարիներ չի օգտագործվում և շուրջ 40 հատ առանձնացված բնակելի սենյակ ստանալու նպատակով վերակառուցելու համար անհրաժեշտ է`

ա) հետազոտել մասնաշենքի տեխնիկական վիճակը և սեյսմիկ կայունությունը,

բ)  վերոնշյալ ենթակետում նշված հետազոտության հիման վրա մշակել շենքերի հիմնանորոգման (վերակառուցման) նախագծանախահաշվաըին փաստաթղթերը,

գ) իրականացնել հիմնանորոգման (վերակառուցման) աշխատանքներ` մեկ սենյակի չափով առանձին բնակելի տարածքներ առանձնացնելով,

դ) մեկ սենյակի չափով առանձնացված բնակելի տարածքների կահավորման համար ձեռքբերել անհրաժեշտ գույք,

ե) իրականացնել վերակառուցված շենքերի գույքային իրավունքների պետական գրանցումը:

Թվարկված աշխատանքները կատարելու համար առաջարկվում է Հայաստանի Հանրապետության աշխատանքի և սոցիալական հարցերի նախարարությանը հատկացնել 354,606.2 հազ. դրամ (բացատրագիրը կցվում է):
Վերոնշյալ ֆինանսական միջոցների հարցը առաջարկվում է լուծել ՀՀ 2012 թվականի պետական բյուջեի 10 բաժնի, 05 խմբի, 01 դասի “05. Գործազրկության նպաստ” ծրագրով առկա տնտեսումներից 355,029.2 հազ. դրամ միջծրագրային վերաբաշխում կատարելու միջոցով տեղափոխել Հայաստանի Հանրապետության կառավարության պահուստային ֆոնդ և այնտեղից հատկացնել ըստ պատկանելության:

3. Հաշվի առնելով որ նպատակ է հետապնդվում հնարավորինս արագ ավարտել մասնաշենքի որպես հանրակացարանային տիպի բնակելի մակերես վերակառուցման աշխատանքները, ապա ժամկետի սղությամբ պայմանավորված առաջարկվում է թույլատրել Հայաստանի Հանրապետության աշխատանքի և սոցիալական հարցերի նախարարությանը` տեխնիկական վիճակի հետազոտության ծառայությունների, հիմնանորոգման (վերակառուցման) նախագծանախահաշվային փաստաթղթերի մշակման աշխատանքների, հիմնանորոգման աշխատանքների և բնակմակերեսների կահավորման համար անհրաժեշտ գույքի ձեռքբերումն իրականացնել “Գնումների մասին” Հայաստանի Հանրապետության օրենքի 20-րդ հոդվածի 5-րդ մասի 2) կետի համաձայն` առանց գնումների հայտարարությունը նախապես հրապարակելու: 
4. Հանձնարարաել Հայաստանի Հանրապետության աշխատանքի և սոցիալական հարցերի նախարարին` հիմնանորոգվող մասնաշենքը շահագործման հանձնելուց հետո մեկամսյա ժամկետում ներկայացնել Թբիլիսյան խճուղի N3 հասցեում բնակեցման ենթակա անձանց ցուցակը:  
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը

Որոշման ընդունման դեպքում ապահովվում է Հայաստանի Հանրապետությունում մանկական խնամակալական կազմակերպությունների շուրջ 80 շրջանավարտների օրենսդրությամբ նախատեսված բնակելի մակերեսով ապահովման հարցերը: 

ՏԵՂԵԿԱՆՔ
“ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆ  ՏՆՕՐԻՆՈՒԹՅԱՆԸ  ԳՈՒՅՔ  ՀԱՆՁՆԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ  ԴԵԿՏԵՄԲԵՐԻ  22-Ի  N 1919-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆՆ  ՈՒ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ  ԱՌԸՆԹԵՐ  ՊԵՏԱԿԱՆ ԳՈՒՅՔԻ  ԿԱՌԱՎԱՐՄԱՆ  ՎԱՐՉՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ”

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

“Հայաստանի Հանրապետության աշխատանքի և սոցիալական հարցերի նախարարության տնօրինությանը գույք հանձնելու, Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը ու Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին” Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
“ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆ  ՏՆՕՐԻՆՈՒԹՅԱՆԸ  ԳՈՒՅՔ  ՀԱՆՁՆԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2012  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ  ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2011 ԹՎԱԿԱՆԻ  ԴԵԿՏԵՄԲԵՐԻ  22-Ի  N 1919-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ  ԵՎ  ՍՈՑԻԱԼԱԿԱՆ  ՀԱՐՑԵՐԻ  ՆԱԽԱՐԱՐՈՒԹՅԱՆՆ  ՈՒ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ  ԱՌԸՆԹԵՐ  ՊԵՏԱԿԱՆ ԳՈՒՅՔԻ  ԿԱՌԱՎԱՐՄԱՆ  ՎԱՐՉՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ”

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

